ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ԻՆՉՊԵՍ ՆԱԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	12.09.2023թ.

	
	N 01/34-3/17908-2023

	Հաշվի առնելով ՀՀ վարչապետի 2023թ. հունիսի 29-ի N 02/16.4/22372-2023 հանձնարարականը՝ ՀՀ 2023թ. պետական բյուջեի մինչև տարեվերջ կանխատեսվող եկամուտների չափի և հավելյալ ծախսերի իրականացման կարիքների վերաբերյալ, այդ թվում՝ պաշտպանության, կենսաթոշակների և այլ ուղղություններով, անհրաժեշտ է ծախսային ծրագրերում վերաբաշխումներ իրականացնել միայն խիստ անհրաժեշտության դեպքում, իսկ առկա տնտեսված ֆինանսական միջոցների պարագայում վերջիններս ուղղել ՀՀ կառավարության պահուստային ֆոնդ։
 Ելնելով վերոգրյալից, առաջարկում ենք խմբագրել Նախագիծը՝ գնման գործընթացների չկայացման հետևանքով առաջացած տնտեսված գումարներն ուղղելով ՀՀ կառավարության պահուստային ֆոնդ, իսկ իրականացվելիք աշխատանքների առաջնահերթության և հրատապության վերաբերյալ համապատասխան հիմնավորումների առկայության պարագայում անդրադառնալ ՀՀ կառավարության պահուստային ֆոնդից գումարի հատկացման հարցին՝ այն քննարկելով ՀՀ կառավարության առաջնահերթությունների համատեքստում:
	Չի ընդունվել
Բոլոր հատկացումները վերաբերում են ավարտվող օբյեկտներին և 2 որոշման նախագծի միջոցով (հետ վերադարձ պահուստ և հատկացում պահուստից) գումարների հատկացման դեպքում օբյեկտների ավարտը կերկարաձգվի:

	1. Նախագծի 2-րդ կետի 2-րդ ենթակետով առաջարկվում է թույլատրել «Գևորգյան և Ներսիսյան» ՍՊԸ-ի հետ 2019 թվականի նոյեմբերի 4-ին կնքված N ՀՀՔԿ-ԲՄԱՇՁԲ-19/2 պայմանագրում կատարել ձեռքբերվող աշխատանքների ծավալի ավելացում՝ մինչև պայմանագրի գնի 37.6 տոկոսի չափով, որի կապակցությամբ հայտնում ենք, որ ՀՀ կառավարության 04.05.2017թ. թիվ 526-Ն որոշմամբ հաստատված կարգի (այսուհետ՝ Կարգ) 33-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա. շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
  	Ելնելով վերոնշյալից՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է նախագծող և փորձաքննություն  իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ:
	Ընդունվել է ի գիտություն
Հաշվի առնելով, որ ծավալների ավելացումը կատարվել է ՆՆՓ-ի փոփոխության արդյունքում, որը ոչ թե նախագծողի, փորձաքննողի բաց թողումների պատճառով է եղել, այլ պատվիրատուի պահանջով: Ըստ այդմ, տույժի կիրառման կարիք չկա:

	2. Նախագծի 2-րդ կետի 4-րդ ենթակետով առաջարկվող փոփոխության մասով հայտնում ենք, որ եթե 2020 թվականի օգոստոսի 17-ին «Բաղրամյանշին» ԲԲԸ-ի հետ կնքված N ՀՀՔԿ-ԲՄԱՇՁԲ-20/4-2 պայմանագրի հավելված 3-ում նշված աշխատանքների կատարման վերջնաժամկետի երկարաձգումը վերաբերում է նախագծով հատկացվող միջոցների հաշվին կատարվող լրացուցիչ ծավալի աշխատանքներին, ապա նախագծում անհրաժեշտ է նշել այդ մասին: Հակառակ դեպքում, նկատի ունենալով, որ հիշյալ պայմանագրի (համաձայնագրի) կնքման փուլում կապալառուին հայտնի է եղել աշխատանքների ողջ ծավալով կատարման առաջարկվող ժամկետը և այն հաստատելով վերջինս պարտավորվել է այդ ժամկետում ապահովել աշխատանքների կատարումը, առաջարկում ենք հանել վերոնշյալ ենթակետը և աշխատանքների կատարման համար առաջնորդվել պայմանագրի 3.1.2 կետով, համաձայն որի պատվիրատուն իրավունք ունի կապալառուի կողմից պայմանագրի 1.3 կետում նշված ժամկետի (ներառյալ օրացուցային գրաֆիկի) խախտման դեպքում իր հայեցողությամբ սահմանել աշխատանքի կատարման նոր ժամկետ և պահանջել կապալառուից վճարելու պայմանագրի 6.2 կետով նախատեսված տույժը։ 
Հարկ ենք համարում նշել նաև, որ նախագծի ընդունումը հիմնավորող փաստաթղթում ներկայացված չէ որևէ տեղեկատվություն՝ վերոնշյալ պայմանագրում ձեռքբերվող աշխատանքներն այլ բնութագրեր ունեցող աշխատանքներով փոխարինելու անհրաժեշտության վերաբերյալ: 
	Չի ընդունվել
Ժամկետի երկարաձգումը վերաբերում է ոչ միայն ավելացվող ծավալին: Մինչև ավելացումը նախատեսված ծավալների կատարման համար վերջնաժամկետ էր նախատեսված 30.05.2023թ.-ը, իսկ աշխատանքներն ավարտվել են հուլիսի կեսերին: Վերջնաժամկետի խախտման պատճառը եղել է ոչ թե ուղղակի կապալառուի կողմից աշխատանքների ուշացումը, այլ այն, որ ծավալաթերթում կատարվել է նաև աշխատանքների համադրում (փոխարինում այլ աշխատանքներով), որի պատճառով որոշ աշխատանքներ հետաձգվել են:

	Միաժամանակ հաշվի առնելով, որ Նախագծով նախատեսվում են միջոցներ հատկացնել նաև «Դարբասի միջնակարգ դպրոց» և «Կիրանցի հիմնական դպրոց» ՊՈԱԿ-ների մոդուլային շենքերի կառուցման աշխատանքների լրացուցիչ ծավալների ձեռքբերման համար, իսկ ՀՀ վարչապետի աշխատակազմի 25.08.2023թ. N02/16.4/29382-2023 և ԿԳՄՍ նախարարության 23.08.2023թ. N01/17.2/22018-2023 գրություններով ներկայացված ՀՀ կառավարության որոշման նախագծով  նախատեսվում է թույլատրել ՀՀ քաղաքաշինության կոմիտեին կատարել այդ ավելացումները՝ գերազանցելով վերոնշյալ կարգով թույլատրած 10 տոկոսը, առաջարկում ենք միավորել նախագծերը:
	Չի ընդունվել
Մոդուլային դպրոցների կառուցման աշխատանքների ծավալների ավելացման համար թույլատրելի տոկոսը գերազանցելու թույլվությունն արդեն սահմանվել է ՀՀ կառավարության 2021 թվականի հուլիսի 15-ի N 1135-Ա որոշումով, որը անհատական է և որի փոփոխությունը նորմատիվով հնարավոր չէ կատարել` համաձայն «Նորմատիվ իրավական ակտերի մասին» օրենքի 34-րդ հոդվածի 2-րդ մասի:

	2. ՀՀ քաղաքաշինության կոմիտե
	01.09.2023թ.

	
	N 01/16.1/11473-2023

	««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ, ինչպես նաև գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկություններ չունի: 
Միաժամանակ Կոմիտեն գտնում է, որ Նախագծի 2-րդ կետի անհրաժեշտությունը բացակայում է:
	Ընդունվել է ի գիտություն
Հաշվի առնելով, որ 2023թ.-ի հունվարից հունիս ժամանակաշրջանում (6 ամսվա ընթացքում) պայմանագրի մասով ՀՀ պետական բյուջեից հատկացում չի եղել՝ համաձայնագիրը հնարավոր չի կնքել առանց համապատասխան թույլտվության:

	3. ՀՀ արդարադատության նախարարություն
	11.09.2023թ.

	Նախագծի 2-րդ կետով նախատեսվում է Հայաստանի Հանրապետության քաղաքաշինության կոմիտեին թույլատրել՝ «ՆԱՐ-ԴԱՎ ՇԻՆ» սահմանափակ պատասխանատվությամբ ընկերության հետ կնքված N ՀՀՔԿ-ՀԲՄԱՇՁԲ-20/2 պայմանագրի կատարման համար սույն որոշմամբ հատկացվող գումարի շրջանակներում կնքել համաձայնագիր, Երևանի մնջախաղի պետական թատրոնի շենքի վերակառուցման նպատակով կատարել ձեռքբերվող աշխատանքների և ծառայությունների ծավալների ավելացում՝ փոփոխություն կատարելով 2019 թվականի նոյեմբերի 4-ին «Գևորգյան և Ներսիսյան» սահմանափակ պատասխանատվությամբ ընկերության հետ կնքված պետության կարիքների համար կապալային աշխատանքների կատարման պետական գնման N ՀՀՔԿ-ԲՄԱՇՁԲ-19/2 պայմանագրում մինչև պայմանագրերի գնի 37.6 տոկոսի չափով, իսկ նույն կետի 3-րդ ենթակետով թույլատրվում է կատարել ձեռքբերվող աշխատանքների ծավալների ավելացում և փոխարինում այլ բնութագրեր ունեցող աշխատանքներով՝ փոփոխություններ կատարելով 2020 թվականի օգոստոսի 17-ին «Բաղրամյանշին» բաց բաժնետիրական ընկերության հետ կնքված N ՀՀՔԿ-ԲՄԱՇՁԲ-20/4-2 պայմանագրում՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի 2-րդ նախադասության պահանջները: 
Նախագծի նախաբանում, որ լիազորող նորմ ի թիվս այլի հղում է կատարված ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 57-րդ կետին, որի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը: 
Այս առումով նախ հարկ ենք համարում նշել, որ Նախագծին կից ներկայացված հիմնավորումներից պարզ չէ, թե ինչ կնքվող համաձայնագրի մասին է խոսքը, ինչպես նաև պարզ չէ, թե ինչով է պայմանավորված համապատասխան պայմանագրերում փոփոխությունների կատարումը, քանի որ բացակայում են նախագծի 2-րդ կետով սահմանված կարգավորումների վերաբերյալ համապատասխան հիմնավորումները և վերլուծությունները, ինչն էական նշանակություն և կարևորություն ունի ներկայացված կարգավորումների հիմնավորվածությունը լիարժեք ձևով գնահատելու համար: 	
Ելնելով վերոգրյալից՝ գտնում ենք, որ նախագիծն ունի լրացուցիչ հիմնավորման կարիք:
	Ընդունվել է մասնակի
Թույլտվությունների անհրաժեշտության հիմնավորումը ներկայացված է:
Նախաբանում իրավական հիմքը փոխվել է

	Միևնույն ժամանակ նախագծում առկա են տեխնիկական վրիպակներ, որոնք անհրաժեշտ է խմբագրել, մասնավորապես՝ Նախագծի 2-րդ կետի 3-րդ ենթակետում կրկնվում է «նախադասության» բառը, իսկ նույն կետի 4-րդ ենթակետում անհրաժեշտ է վերանայել «31.08.2023թ.» ամսաթիվը՝ նկատի ունենալով, որ նախագիծը ներկայացվել է սեպտեմբերի 8-ին՝ շտկելով նաև ամսաթվերի գրելաձևը: Այս առումով անհրաժեշտ է նկատի ունենալ, որ «Նորմատիվ իրավական ակտերի մասին» օրենքի 21-րդ հոդվածի 5-րդ մասի համաձայն՝ Նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
	Ընդունվել է մասնակի
«31.08.2023թ.» ամսաթիվը վերանայման կարիք չունի, քանի որ անկախ նրանից, թե երբ է ներկայացվել նախագիծը, աշխատանքներն ավարտվել են օգոտսոսի 31-ին



